
ᑐᓐᓂᖅᑯᑕᐅᔪᖅ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ ᐅᑯᓄᖓ 

ᑐᑭᓯᒋᐊᕈᑎᔅᓴᑦ:         ᐃᓱᒪᓕᐊᖑᔪᖅ: X  

ᐊᑲᐅᙱᓕᐅᕈᑕᐅᔪᖅ: ᐃ ᐃᓱᒪᓕᐊᖑᔪᖅ ᐱᔭᐅᔭᕆᐊᖃᖅᑯᖅ ᐊᖏᖅᑕᐅᓗᓂ/ᐋᒡᒑᖅᑕᐅᓗᓂ ᑖᔅᓱᒧᖓ 

“ᐱᔭᐅᒃᑲᓂᕐᓂᑦ ᐱᕙᒌᔭᐅᑦ ᐅᑭᐅᖅᑕᖅᑑᑉ ᑲᓇᔪᕐᓘᑎᖏᓐᓄᑦ (Anarhichas denticulatus) ᐊᒻᒪᓗ 

ᒥᑭᓂᖅᓴᐃᑦ ᑲᓇᔪᕐᓘᑎᑦ (Anarhichas minor), ᐊᒻᒪᓗ ᐊᐅᓚᑦᑎᓂᕐᒧᑦ ᐸᕐᓇᐅᑎ ᐅᑭᐅᖅᑕᖅᑑᑉ 

ᑲᓇᔪᕐᓘᑎᖏᓐᓄᑦ (Anarhichas lupus) ᑲᓇᑕᒥ” ᐊᒻᒪᓗ “ᖃᓄᐃᓕᐅᕐᓂᕐᒧᑦ ᐸᕐᓇᐅᑎ ᐅᑭᐅᖅᑕᖅᑑᑉ 

ᑲᓇᔪᕐᓘᑎᖏᓐᓄᑦ (Anarhichas denticulatus) ᐊᒻᒪᓗ ᒥᑭᓂᖅᓴᐃᑦ ᑲᓇᔪᕐᓘᑎᑦ (Anarhichas minor) 

ᑲᓇᑕᒥ”.  

ᖃᓄᐃᓐᓂᐅᖃᑦᑕᖅᓯᒪᔪᑦ:  

ᑕᐃᑲᓂ ᒪᐃ 2001, ᐅᑭᐅᖅᑕᖅᑑᑉ ᑲᓇᔪᕐᓘᑎᖏᑦ ᐊᒻᒪᓗ ᒥᑭᓂᖅᓴᐃᑦ ᑲᓇᔪᕐᓘᑎᑦ ᖃᐅᔨᓴᖅᑕᐅᓚᐅᖅᓯᒪᕗᑦ 

ᑲᑎᒪᔨᕋᓛᓄᑦ ᑕᐃᑲᓂ ᖃᓄᐃᓐᓂᖏᑦ ᐊᑦᑕᓇᖅᑐᒦᓕᖅᑐᑦ ᐆᒪᔪᐃᑦ ᑲᓇᑕᒥ (COSEWIC) 

ᐊᑦᑕᓇᖅᑐᒦᓕᕐᓂᕋᖅᑕᐅᓪᓗᑎᑦ ᐱᔾᔪᑎᒋᓪᓗᒍ ᖃᑦᑏᓐᓇᐅᓗᐊᓕᕐᓂᖏᓐᓄᑦ ᐊᒻᒪᓗ ᐅᖁᒪᐃᓐᓂᕆᔭᖏᑦ. ᑖᓐᓇ 

ᐱᖓᔪᐊ ᐆᒪᔪᖅ, ᐅᑭᐅᖅᑕᖅᑐᒥ ᑲᓇᔪᕐᓘᑦ, ᖃᐅᔨᓴᖅᑕᐅᓪᓗᓂ ᑲᑎᒪᔨᕋᓛᑦ ᑕᐃᑲᓂ ᖃᓄᐃᓐᓂᖏᑦ 

ᐊᑦᑕᓇᖅᑐᒦᓕᖅᑐᑦ ᐆᒪᔪᐃᑦ ᑲᓇᑕᒥ ᐃᓱᒫᓘᓇᖅᑐᒦᓕᖅᑐᓂ. ᑖᒃᑯᐊ ᑕᒪᕐᒥᒃ ᐱᖓᔪᑦ ᑲᓇᔪᕐᓘᑎᑦ 

ᐱᖃᓯᐅᔾᔭᐅᓚᐅᖅᑯᑦ ᐃᓚᖓ 1 ᑕᐃᑲᓂ ᐆᒪᔪᐃᑦ ᐊᑦᑕᓇᖅᑐᒦᓕᖅᑐᑦ ᐱᖁᔭᖓ (SARA) ᑕᐃᑲᓂ ᐱᖁᔭᐅᑉ 

ᐃᓕᔭᐅᓂᕆᔭᖓᓂᑦ ᔫᓂ 2003.  

ᐱᔭᐅᒃᑲᓂᕐᓂᕐᒧᑦ ᐱᕙᒌᔭᐅᑦ/ᐊᐅᓚᑦᑎᓂᕐᒧᑦ ᐸᕐᓇᐅᑎ ᐱᓕᕆᐊᖑᓚᐅᖅᑯᑦ ᑖᒃᑯᓄᖓ ᐱᖓᓱᓄᑦ ᐆᒪᔪᕐᓄᑦ 

ᐊᒻᒪᓗ ᑖᒃᑯᐊ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᑕᐃᑲᓂ 2006, ᐊᒻᒪᓗ ᐃᓱᒪᓕᐅᖁᔭᐅᓪᓗᑎᑦ 

ᐊᖏᖅᑕᐅᓗᓂ ᐅᕝᕙᓘᓐᓃᑦ ᐋᒡᒑᖅᑕᐅᓗᓂ ᑖᓐᓇ “ᐱᔭᐅᒃᑲᓂᕐᓂᑦ ᐱᕙᒌᔭᐅᑦ ᐅᑭᐅᖅᑕᖅᑑᑉ 

ᑲᓇᔪᕐᓘᑎᖏᓐᓄᑦ (Anarhichas denticulatus) ᐊᒻᒪᓗ ᒥᑭᓂᖅᓴᐃᑦ ᑲᓇᔪᕐᓘᑎᑦ (Anarhichas minor), ᐊᒻᒪᓗ 

ᐊᐅᓚᑦᑎᓂᕐᒧᑦ ᐸᕐᓇᐅᑎ ᐅᑭᐅᖅᑕᖅᑑᑉ ᑲᓇᔪᕐᓘᑎᖏᓐᓄᑦ (Anarhichas lupus) ᑲᓇᑕᒥ”. ᑖᒃᑯᐊ ᓄᓇᕗᒻᒥ 

ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᐊᖏᖅᓯᓚᐅᖅᑯᑦ ᐱᔭᐅᒃᑲᓂᕐᓂᕐᒧᑦ ᐱᕙᒌᔭᐅᑦ/ᐊᐅᓚᑦᑎᓂᕐᒧᑦ ᐸᕐᓇᐅᑎ 

ᑕᐃᑲᓂ 2007, ᐊᒻᒪᓗ ᑭᖑᓪᓕᖅᐹᒥ ᓴᖅᑭᖅᑕᐅᓪᓗᓂ 2008. ᑖᒃᑯᐊ ᐅᑭᐅᖅᑕᖅᑐᒥ ᑲᓇᔪᕐᓘᑎᑦ ᐊᒻᒪᓗ 

ᒥᑭᓂᖅᓴᐃᑦ ᑲᓇᔪᕐᓘᑎᑦ ᑎᑎᕋᖅᑕᐅᓚᐅᖅᑯᑦ ᐊᑦᑕᓇᖅᑐᒦᓕᕐᓂᕋᖅᑕᐅᓪᓗᑎᑦ, ᐆᒪᔪᐃᑦ ᐊᑦᑕᓇᖅᑐᒦᓕᖅᑐᑦ 

ᐱᖁᔭᖓ ᐱᖃᓯᐅᔾᔨᔭᕆᐊᖃᓚᐅᖅᑯᖅ ᓴᖅᑭᖅᑎᑕᐅᓗᓂ ᖃᓄᐃᓕᐅᕐᓂᕐᒧᑦ ᐸᕐᓇᐅᑎ ᓇᓗᓇᐃᔭᖅᓯᒪᓗᓂ ᖃᓄᖅ 

ᑖᒃᑯᐊ ᐱᔭᐅᒃᑲᓐᓂᕈᓐᓇᕐᒪᖔᑕ ᒪᕐᕉᒃ ᐆᒪᔫᒃ.  

ᐅᓪᓗᒥᒨᖓᔪᖅ ᐱᔭᐅᒃᑲᓂᕐᓂᕐᒧᑦ ᐱᕙᒌᔭᐅᑦ/ᐊᐅᓚᑦᑎᓂᕐᒧᑦ ᐸᕐᓇᐅᑎ ᐱᓕᕆᐊᖑᓚᐅᖅᑯᖅ ᐱᖓᓱᓄᑦ 

ᑲᓇᔪᕐᓘᑎᓄᑦ ᐊᒻᒪᓗᑦᑕᐅᖅ ᐱᖃᓯᐅᔾᔨᓗᓂ ᖃᓄᐃᓕᐅᕐᓂᕐᒧᑦ ᐸᕐᓇᐅᑎ ᐅᑭᐅᖅᑕᖅᑑᑉ ᐊᒻᒪᓗ ᒥᑭᓂᖅᓴᐃᑦ 

ᑲᓇᔪᕐᓘᑎᑦ. ᑐᓴᕆᐊᕐᕕᖃᕐᓂᖅᑕᖃᓚᐅᖅᑯᖅ ᑖᒃᑯᓂᖓ ᑎᑎᖅᑲᓂᒃ ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᓐᓂᑦ (HTO) 

ᐊᒻᒪᓗ ᐃᖃᓗᒐᓱᓐᓂᖃᖅᑐᑎ ᑕᐃᑲᙵ ᔪᓚᐃ ᑎᑭᑦᑎᒍ ᓯᑎᐱᕆ ᑕᐃᑲᓂ 2015, ᑭᓯᐊᓂ ᐊᒥᓲᓗᐊᓚᐅᙱᑦᑐᑦ 

ᐅᖃᐅᓯᔅᓴᐃᑦ ᐱᔭᐅᕙᓪᓕᐊᔪᑦ. ᑖᒃᑯᐊ ᐅᖃᐅᓯᐅᓯᒪᔪᑦ ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᓐᓂᑦ 

ᓇᓗᓇᐃᖅᓯᓚᐅᖅᑯᖅ ᑕᒪᒃᑯᐊ ᑲᓇᔪᕐᓘᑎᑦ ᐃᖃᓗᒐᓱᒃᑕᐅᕙᙱᒻᒪᑕ ᓄᓇᓕᒥᐅᓄᑦ, ᐊᒻᒪᓗ ᑕᐃᒪᐃᓐᓂᖓᓄᑦ 

ᐅᖃᐅᓯᔅᓴᖃᓚᐅᙱᑦᑐᑦ. ᑕᒪᒃᑮᒃ ᑎᑎᖅᑲᓕᐊᖑᔫᒃ ᑐᓐᓂᖅᑯᑕᐅᓪᓗᑎᑦ ᑲᑎᒪᔨᓄᑦ ᐊᖏᖅᑕᐅᒍᒫᕐᓂᐊᕐᓗᑎᑦ 

ᑕᐃᑲᓂ ᓯᑎᐱᕆ 2016, ᑕᐃᑲᓂ ᑖᒃᑯᐊ ᑲᑎᒪᔩᑦ ᕿᒥᕐᕈᓂᖃᕈᒪᓚᐅᖅᑯᑦ ᑖᒃᑯᐊ ᑎᑎᖅᑲᓕᐊᖑᔪᑦ 

ᑭᖑᓪᓕᖅᐹᕈᖅᑎᑕᐅᒐᓱᐊᕐᓂᖏᓐᓂᑦ. ᑖᒃᑯᐊ ᑎᑎᖅᑲᐃᑦ ᒫᓐᓇᐅᔪᖅ ᐃᓱᒪᒋᔭᐅᓕᖅᑯᑦ ᑭᖑᓪᓕᖅᐹᖑᓪᓗᑎᑦ.  

ᑭᖑᓪᓕᖅᐹᒥ ᐱᑲᓂᕐᓂᕐᒧᑦ ᐱᕙᒌᔭᐅᑦ ᐊᒻᒪᓗ ᖃᓄᐃᓕᐅᕐᓂᕐᒧᑦ ᐸᕐᓇᐅᑎ (ᑎᑎᖅᑕᐅᓯᒪᕗᑦ 

ᑐᒃᓯᕋᐅᑕᐅᓂᕋᖅᑕᐅᓪᓗᑎᑦ ᑖᒃᑯᐊ ᑲᑎᒪᔩᑦ ᐃᓱᒪᓕᐅᓚᐅᙱᓂᕐᒥᓂᑦ) ᐊᑐᐃᓐᓇᐅᑎᑦᑎᕗᖅ 

ᑕᐃᒪᐃᒐᔪᑦᑐᓂᑦ ᐊᒻᒪᓗ ᓇᓗᓇᐃᔭᖅᓯᒪᔪᓂᑦ ᑐᑭᓯᒋᐊᕈᑎᔅᓴᓂᑦ ᐃᑲᔪᖅᓱᐃᓂᔪᑦ ᐱᔭᐅᒃᑲᓂᕐᓂᕐᒧᑦ ᑖᒃᑯᐊ 

ᑲᓇᔪᕐᓘᑎᑦ ᐆᒪᔪᕐᓂ. ᑖᒃᑯᐊ ᐱᔭᐅᒃᑲᓂᕐᓂᕐᒧᑦ ᐱᕙᒌᔭᐅᑦ ᑎᒃᑯᐊᖅᓯᒐᓗᐊᖅᑎᓪᓗᒋᑦ ᑕᐃᒪᐃᒐᔪᑦᑐᓂᑦ 

ᖃᐅᔨᒪᓂᖑᔪᑦ ᐊᑯᓐᓂᕆᔭᖏᓐᓂᑦ ᐆᒪᔪᐃᑦ ᒥᔅᓵᓄᑦ ᐅᕝᕙᓘᓐᓃᑦ ᐊᐅᓚᑦᑎᓂᕐᒧᑦ ᐱᔭᐅᓯᒪᔭᕆᐊᖃᖅᑎᓪᓗᒋᑦ 

ᐱᔭᐅᒃᑲᓂᕐᓂᐊᑎᓪᓗᒋ, ᑖᓐᓇ ᖃᓄᐃᓕᐅᕐᓂᕐᒧᑦ ᐸᕐᓇᐅᑎᖓ ᓇᓗᓇᐃᖅᓯᕗᖅ ᖃᓄᐃᓕᐅᓪᓚᑦᑖᕐᓂᖏᓐᓂᑦ 

ᐊᑐᐃᓐᓇᐅᑎᑦᑎᓂᐊᖅᑐᓂᑦ ᐱᐅᓛᒃᑯᑦ ᑕᒪᓐᓇ ᖃᐅᔨᒪᓂᐅᔪᖅ ᐊᖏᓪᓕᒋᐊᕋᓱᓪᓗᒍ, 

ᒥᑭᓪᓕᕚᓪᓕᖅᑎᓐᓇᓱᓪᓗᒍ ᐊᑦᑕᕐᓇᕈᑕᐅᔪᑦ ᐊᒻᒪᓗ ᖃᐅᔨᓴᕐᓗᒋᑦ ᐆᒪᔪᐃᑦ.  

ᑕᒪᐃᓐᓂᐸᓗᒃ ᐃᖅᑲᓇᐃᔮᖑᔪᑦ ᑲᓇᔪᕐᓘᑎᓄᑦ ᒫᓐᓇᐅᔪᒥᑦ ᑲᔪᓯᓂᖃᖅᑯᑦ ᑲᓇᓐᓇᖅᐸᓯᕐᒥ ᑖᒃᑯᐊ ᐆᒪᔪᐃᑦ 

ᐊᒥᓲᓂᖅᓴᐃᑦ ᐃᓂᖃᕐᕕᒋᔭᖏᓐᓂᑦ, ᑭᓯᐊᓂᓗ ᑕᒪᒃᑯᐊ ᖃᐅᔨᒪᓂᓪᓗᐊᑕᐅᔪᑦ ᐱᔭᐅᕙᓪᓕᐊᔪᑦ ᑐᕌᖅᓯᓈᕐᒥᒻᒪᑕ 

ᐅᑭᐅᖅᑕᖅᑐᒧᑦ. ᐱᑕᖃᙱᑦᑐᖅ ᓇᓪᓕᐊᓐᓂᑐᐃᓐᓇᖅ ᑖᒃᑯᓂᖓ ᐆᒪᔪᕐᓂᑦ ᓇᓗᓇᐃᖅᑕᐅᓯᒪᙱᑦᑐᖅ 

ᓄᓇᕗᑦ ᐃᒪᖓᓐᓂ. ᑕᒪᓐᓇ ᓱᓕ ᑲᔪᓯᓂᖃᖅᑯᖅ ᐃᖃᓗᒃᑐᒥᓂᐅᔪᖃᖅᑲᑦ ᐅᑭᐅᖅᑕᖅᑐᒥ ᑲᓇᔪᕐᓘᑦ ᐅᕝᕙᓘᓐᓃᑦ 

ᒥᑭᓂᖅᓴᐃᑦ ᑲᓇᔪᕐᓘᑎᑦ ᓴᒃᑯᑕᐅᔭᕆᐊᖃᕐᖓᑕ ᐅᑎᖅᑎᑕᐅᓗᑎᑦ ᐊᒻᒪᓗ ᑕᒪᒃᑯᐊ ᐱᔭᐅᓲᖑᓪᓗᑎᑦ 

ᐃᖃᓗᒐᓱᓐᓂᕐᒨᖓᔪᓂᑦ.  

ᑕᐃᒪ ᓇᐃᓈᖅᓯᒪᔪᑦ ᑐᓴᕆᐊᕐᕕᐅᖃᑦᑕᖅᑐᓂᑦ ᓄᓇᕗᑦ ᓄᓇᓕᖏᓐᓂᑦ ᑕᐃᑲᓂ 2015 ᐊᒻᒪᓗ ᑭᒡᒍᓯᖏᑦ 

ᐱᖃᓯᐅᑎᓯᒪᕗᑦ. ᐱᖃᓯᐅᔾᔭᐅᓯᒪᑎᓪᓗᒍ ᖃᓄᐃᓐᓂᕆᔭᕆᐊᖃᕐᓂᖓ ᐅᓪᓗᒥᒨᖓᓕᖅᑎᑕᐅᓂᖓᑕ 

ᐱᔭᐅᒃᑲᓂᕐᓂᕐᒧᑦ ᐱᕙᒌᔭᐅᑦ/ᐊᐅᓚᑦᑎᓂᕐᒧᑦ ᐸᕐᓇᐅᑎ ᐊᒻᒪᓗ ᓴᖅᑭᑎᑦᑎᓗᑎᑦ ᖃᓄᐃᓕᐅᕐᓂᕐᒧᑦ ᐸᕐᓇᐅᑎᒥ, 

ᐃᒪᕐᒥᐅᑕᓕᕆᔨᒃᑯᑦ ᐱᖁᔨᕗᑦ ᑖᒃᑯᐊ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᕿᒥᕐᕈᓗᑎᑦ ᑭᖑᓪᓕᖅᐹᒥ 

ᑎᑎᖅᑲᓕᐊᖑᓯᒪᔪᓂᑦ, ᐊᑐᐃᓐᓇᐅᑎᑦᑎᓗᑎᓪᓗ ᐅᖃᐅᓯᔅᓴᓂᑦ, ᐊᒻᒪᓗ ᓇᓗᓇᐃᖅᓯᓯᒪᔪᒥᒃ ᓈᒻᒪᒋᔭᐅᒻᒪᖔᑕ 

ᑖᒃᑯᐊ ᑎᑎᖅᑲᓕᐊᖑᓯᒪᔪᑦ.  

ᐊᑐᓕᖁᔨᔾᔪᑕᐅᔪᑦ:  

ᑖᒃᑯᐊ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᕿᒥᕐᕈᓗᑎᑦ ᐅᓪᓗᒥᒨᖓᓕᖅᑎᑕᐅᓯᒪᔪᒥᑦ “ᐱᔭᐅᒃᑲᓂᕐᓂᑦ 

ᐱᕙᒌᔭᐅᑦ ᐅᑭᐅᖅᑕᖅᑑᑉ ᑲᓇᔪᕐᓘᑎᖏᓐᓄᑦ (Anarhichas denticulatus) ᐊᒻᒪᓗ ᒥᑭᓂᖅᓴᐃᑦ ᑲᓇᔪᕐᓘᑎᑦ 

(Anarhichas minor), ᐊᒻᒪᓗ ᐊᐅᓚᑦᑎᓂᕐᒧᑦ ᐸᕐᓇᐅᑎ ᐅᑭᐅᖅᑕᖅᑑᑉ ᑲᓇᔪᕐᓘᑎᖏᓐᓄᑦ (Anarhichas 

lupus) ᑲᓇᑕᒥ” ᐊᒻᒪᓗ “ᖃᓄᐃᓕᐅᕐᓂᕐᒧᑦ ᐸᕐᓇᐅᑎ ᐅᑭᐅᖅᑕᖅᑑᑉ ᑲᓇᔪᕐᓘᑎᖏᓐᓄᑦ (Anarhichas 

denticulatus) ᐊᒻᒪᓗ ᒥᑭᓂᖅᓴᐃᑦ ᑲᓇᔪᕐᓘᑎᑦ (Anarhichas minor) ᑲᓇᑕᒥ” ᐊᒻᒪᓗ ᐊᑐᐃᓐᓇᐅᑎᑦᑐᓗᑎᑦ 

ᐅᖃᐅᓯᔅᓴᐅᓯᒪᔪᓂᑦ ᐊᒻᒪᓗ ᐃᓱᒪᓕᐊᖑᓯᒪᔪᓂᑦ ᐃᒪᕐᒥᐅᑕᓕᕆᔨᒃᑯᓐᓄᑦ.  

ᐱᓕᕆᐊᖑᔪᖅ ᐆᒧᖓ:  

ᓵᒻ ᓯᑏᕙᓐᓴᓐ (Sam Stephenson), ᐆᒪᔪᐃᑦ ᐊᑦᑕᓇᖅᑐᒦᓕᕐᓂᖏᓐᓄᑦ ᐆᒪᔪᓕᕆᔨᕐᔪᐊᖅ, ᐃᒪᕐᒥᐅᑕᓕᕆᔨᒃᑯᑦ, 

ᕿᑎᐊᓄᑦ ᐊᒻᒪᓗ ᐅᑭᐅᖅᑕᖅᑑᑉ ᐊᕕᒃᑐᖅᓯᒪᓂᖓ, ᕗᐊᓂᐸᒡ  

ᐅᓪᓗᖓ:  

ᐊᒐᓯ 2, 2019  


